
Ulloq 1. Januar 2018-imut qitiusumik kiassaateqarfinnut kissarsuuteqarfinnullu il.il. 

Namminersorlutik Oqartussanit toqqaannanngitsumik toqqaannartumilluunniit pigi-

neqartunut tamanut piginnittuunerup, akisussaanerup, ingerlatsinerup aserfal-

latsaaliinerullu il.il. Nukissiorfinni ataatsimut katersorneqarnissaat pillugu Naalak-

kersuisut peqquneqarnissaannut Inatsisartut aalajangiiffigisassaattut siunnersuut. 

 

Inuit Ataqatigiit-niit iluarisimaarparput kiassaateqarfiit kissaasuuteqarfiit il il oqartussaaffim-

mut ataatsimut katersorneqarsinnaanerannik saqqummiussisoqarmat. 

 

Naatsorsuutigilluinnarparput tamanna piffissami ungasinnerusumik atuisunut sunniuteqarlua-

rumaartoq, soorlumi tamanna aamma oqaluuserineqartumik taakkartorneqarsimasoq. 

 

Taamaattorli manna iluatillugu qanoq naleqarsinnaaneranik siunnersuummi takuneqarsin-

naanngimmat kissaatiginarpoq suliassap aappassaaneerneqannginnerani nalilersorluarneqar-

nissaa, siunnersuummimi ilaatigut  oqariartuutigineqarmat, issuaaneq ”periarfissaavorli sumiif-

finni ataasiakkaani kiassarnermik atuisuningaanniit eqqorneqartunit pissarsiniarnissaq.”  

 

Kissarsuuteqarfiit kiassaateqarfiit ataatsimut oqartussaaffimmut inissinneqarnerata kinguneri-

sinnaasaa pittaaqutinut ilaalluinnartussaq tassaassaaq saaffiginniffiusinnaasoq ataasiulissam-

mat minnerunngitsumillu siunissami atuisunut akinik oqilisaassisinnaajumaarnissaq Inuit Ata-

qatigiit tamanna ilassilluarneqarpoq. 

 

Taamak oqaaseqarluta suliaq aappassaanneerneqannginnarani ataatsimiisitaliami suliassaqar-

fimmini  suliassanngortinneqassasoq inassutigaarput. 

 

 

 


